
       
 

ᔫᓂ 30, 2016 

 

ᓱᓕᔪᕐᓇᕐᑐᖅ ᑖᒪᓂᒃ ᓕᐸᓛᓐᒃ 

ᒥᓂᔅᑕᖓᑦ ᐃᒪᕐᒥᐅᑕᓕᕆᔩᑦ ᐊᒻᒪᓗ ᓯᑯᓯᐅᑎᓕᕆᔩᑦ 

15 ᓇᑎᖓ, ᓯᓐᑎᓂᐊᓪ ᐃᓪᓗᕐᔪᐊᑦ 

200 ᑭᓐᑦ ᐊᑐᕆᐊᖅ 

ᐋᑐᕚ, ᐊᓐᑎᐅᕆᐅ 

K1A 0E6 

 

ᒥᓂᔅᑕᑦ ᓕᐸᓛᓐᒃ: 

 

ᐱᓪᓗᒍ: ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐊᒻᒪᓗ ᓄᓇᕕᒃᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑕ 

ᐃᓱᒪᓕᐅᕈᑎᖏᑦ ᐊᒻᒪᓗ ᐊᑐᓕᖁᔭᖏᑦ ᐱᓪᓗᒋᑦ ᒥᑭᔫᑕᐅᓂᕐᓴᑦ ᐊᒻᒪᓗ ᐊᖏᔫᑕᐅᓂᕐᓴᑦ ᑭᖑᑉᐸᐃᑦ 

ᑲᑎᑦᑐᒋᑦ ᐊᔪᖖᒋᑕᑦ ᐱᔭᐅᓂᕐᒥᒃ, ᐱᔭᑦᓴᑦ, ᐊᒻᒪᓗ ᑲᑎᑦᑐᒋᑦ ᐊᔪᖖᒋᑕᑦ ᐱᔭᐅᓂᕐᒥᒃ ᑲᓇᓐᓇᖓᓂ 

ᐊᒻᒪᓗ ᐱᖓᓐᓇᖓᓂ ᖃᐅᔨᓴᕐᕖᑦ ᓇᓕᖏᑕ 

 

1. ᐆᒪᔪᓕᕆᔨᕐᔪᐊᑦ ᐊᒻᒪᓗ ᓄᓇᕕᒃᒥ ᑕᕆᐅᕐᒥᐅᑕᓕᕆᔨᒃᑯᑦ ᐃᓱᒪᓕᐅᕈᑎᖏᑦ ᐊᒻᒪᓗ ᐊᑐᓕᖁᔭᖏᑦ 

 

ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (ᐆᒪᔪᓕᕆᔨᕐᔪᐊᑦ) ᐊᒻᒪᓗ ᓄᓇᕕᒃᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ 

(ᓄᓇᕕᒃᒥ ᑕᕆᐅᕐᒥᐅᑕᓕᕆᔩᑦ) ᒫᓐᓇᕈᓗᒃ ᐊᑐᓚᐅᕐᒪᑕ ᑲᑐᔾᔨᓪᓗᑎᒃ ᑎᑎᖅᑲᑎᒍᑦ ᑭᒃᑯᓕᒫᓂᒃ ᓈᓚᑦᑎᑦᓯᓂᕐᒥᒃ 

ᑲᒪᒋᓪᓗᒋᑦ ᐊᖑᓇᓱᒃᑕᐅᒍᓐᓇᕐᑐᑦ ᑭᓪᓕᖏᑦ ᒥᑭᔫᑕᐅᓂᕐᓴᑦ ᐊᒻᒪᓗ ᐊᖏᔫᑕᐅᓂᕐᓴᑦ ᑭᖑᑉᐸᐃᑦ ᑲᓇᓐᓇᖓᓂ ᐊᒻᒪᓗ 

ᐱᖓᓐᓇᖓᓂ ᖃᐅᔨᓴᕐᕖᑦ ᓇᓕᖏᑕ, ᑭᐅᔾᔪᑕᐅᓪᓗᑎᒃ ᐅᑯᓄᖓ ᑐᑦᓯᕋᐅᑦ ᐃᓱᒪᓕᐅᕈᒻᒥᒃ (ᑐᑦᓯᕋᐅᑦ) ᑐᓂᔭᑦ 

ᑕᒪᒃᑭᓐᓄᑦ ᑲᑎᒪᔨᓄᑦ ᐅᑯᓇᖖᒐᑦ ᐃᒪᕐᒥᐅᑕᓕᕆᔩᑦ ᑲᓇᑕᒥ. 

 

ᑕᐃᑲᓂ ᐊᑐᓂᑦ ᐃᓱᒪᓕᐅᕈᒻᒥᒃ-ᐋᕿᑦᓱᐃᓂᕐᒧᑦ ᑲᑎᒪᓂᕐᓂ, ᑲᑎᒪᔩᑦ ᕿᒥᒡᕈᓚᐅᕐᑐᑦ ᐃᓘᓐᓇᖏᓐᓂᒃ ᐊᑐᕐᑐᓂᒃ 

ᑎᑎᕋᕐᓯᒪᔪᓂᒃ ᐊᐃᕙᒍᑎᓂᒃ ᐊᒻᒪᓗ ᓇᓗᓇᖖᒋᒍᑎᓂᒃ ᑐᓂᔭᓂᒃ ᐅᕘᓇ ᑎᑎᖅᑲᑎᒍᑦ ᑭᒃᑯᓕᒫᓂᒃ ᓈᓚᑦᑎᑦᓯᓂᖅ1. 

ᐋᖀᓯᒪᓕᕐᑐᑎᒃ ᐊᔾᔨᒌᓂᒃ ᐃᓱᒪᓕᐅᕈᑎᓂᒃ ᐊᒻᒪᓗ ᐊᑐᓕᖁᔭᓂᒃ, ᐆᒪᔪᓕᕆᔨᕐᔪᐊᑦ ᐊᒻᒪᓗ ᓄᓇᕕᒃᒥ 

ᑕᕆᐅᕐᒥᐅᑕᓕᕆᔩᑦ ᑐᓂᓯᕗᑦ ᐅᑯᓂᖓ ᑲᑐᔾᔭᓂᒃ ᑎᑎᖅᑲᓂᒃ.  ᑲᑎᒪᔩᑦ ᐃᓱᒪᓕᐅᕈᑎᖏᑦ ᐊᒻᒪᓗ ᐊᑐᓕᖁᔭᖏᑦ 

ᑎᑎᕋᕐᑕᐅᒪᕗᑦ ᐊᓪᓕᕐᓂ. 

 

1.1 ᐱᔭᑦᓴᑦ ᐊᒻᒪᓗ ᑲᑎᑦᑐᒋᑦ ᐊᔪᖖᒋᑕᑦ ᐱᔭᐅᓂᕐᒥᒃ ᐃᓱᒪᓕᐅᕈᑏᑦ 

 

                                                           
1 ᐃᓘᓐᓇᑎᒃ ᐊᑐᕐᑐᑦ ᑎᑎᖅᑲᑦ ᐊᒻᒪᓗ ᑎᑎᕋᕐᓯᒪᔪᑦ ᐅᓂᒃᑳᑦ ᐱᔭᑦ ᐊᒻᒪᓗ ᑲᒪᒋᔭᑦ ᑲᑎᒪᔨᓄᑦ ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᕗᑦ ᐱᔭᐅᒍᓐᓇᕐᑐᑎᒃ 

ᐅᕙᖖᒐᑦ ᐆᒪᔪᓕᕆᔨᕐᔪᐊᑦ ᖃᕋᓴᐅᔭᒃᑯᑦ ᐊᓚᒃᑲᐅᒪᒡᕕᖓᑦ (www.nwmb.com). 



ᐋᕿᑦᑕᐅᕗᖅ ᐃᒫᒃ, ᒪᓕᑦᑐᒍ ᐃᓚᖓ 5.6.4 ᐅᑯᐊ ᓄᓇᕗᑦᒥ ᓄᓇᖁᑎᑖᕐᓂᕐᒧᑦ ᐊᖏᖃᑎᒌᒍᑏᑦ, ᐆᒪᔪᓕᕆᔨᕐᔪᐊᑦ 

ᐊᖏᕐᐳᑦ ᐅᑯᓂᖓ ᑭᖑᑉᐸᓐᓂᒃ ᐱᔭᑦᓴᓂᒃ ᖃᓄᐃᓪᓗᐊᕐᓂᖏᓐᓂᒃ ᓄᓇᕗᑦ ᐱᖓᓐᓇᖓᓂ ᐊᒻᒪᓗ ᓄᓇᕗᑦ 

ᑲᓇᓐᓇᖓᓂ ᐊᐅᓚᑦᓯᒡᕕᐅᔪᓂ ᒫᓂ 2016/2017 ᐊᒡᕌᒍᒥ: 

1. ᒪᑯᓂᖓ Pandalus montagui (ᐊᖏᔫᑕᐅᓂᕐᓴᑦ ᑭᖑᑉᐸᐃᑦ): 

a. ᐱᔭᑦᓴᑦ ᐃᒫᑎᒋ 3,069 ᑕᓐᔅ ᒫᓂ ᓄᓇᕗᑦ ᐱᖓᓐᓇᖓᓂ ᐊᐅᓚᑦᓯᒡᕕᐅᔪᒥ ᐃᓗᐊᓂ ᓄᓇᕗᑦᒥ 

ᓄᓇᖁᑎᑖᖑᓯᒪᔫᑉ ᓇᓛᓂ; ᐊᒻᒪᓗ 

b. ᐱᔭᑦᓴᑦ ᐃᒫᑎᒋ 301 ᑕᓐᔅ ᒫᓂ ᓄᓇᕗᑦ ᑲᓇᓐᓇᖓᓂ ᐊᐅᒪᑦᓯᒡᕕᐅᔪᒥ ᐃᓗᐊᓂ ᓄᓇᕗᑦᒥ 

ᓄᓇᖁᑎᑕᖑᓯᒪᔫᑉ ᓇᓛᓂ; ᐊᒻᒪᓗ 

2. ᒪᑯᓂᖓ Pandalus borealis (ᒥᑭᔫᑕᐅᓂᕐᓴᑦ ᑭᖑᑉᐸᐃᑦ): 

a. ᐱᔭᑦᓴᑦ ᐃᒫᑎᒋ 1,040 ᑕᓐᔅ ᒫᓂ ᓄᓇᕗᑦ ᐱᖓᓐᓇᖓᓂ ᐊᐅᓚᑦᓯᒡᕕᐅᔪᒥ ᐃᓗᐊᓂ ᓄᓇᕗᑦᒥ 

ᓄᓇᖁᑎᑖᖑᓯᒪᔫᑉ ᓇᓛᓂ; ᐊᒻᒪᓗ 

b. ᐱᔭᐅᖃᓯᐅᔾᔭᐅᒍᓐᓇᕐᑐᑦ ᐃᒫᑎᒋ 210 ᑕᓐᔅ ᒫᓂ ᓄᓇᕗᑦ ᑲᓇᓐᓇᖓᓂ ᐊᐅᓚᑦᓯᒡᕕᐅᔪᒥ ᐃᓗᐊᓂ 

ᓄᓇᕗᑦᒥ ᓄᓇᖁᑎᑖᖑᓯᒪᔫᑉ ᓇᓛᓂ. 

 

ᐋᕿᑦᑕᐅᕗᖅ ᐃᓛᒃ, ᒪᓕᑦᑐᒍ ᐃᓚᖓ 5.2.3 ᐅᑯᐊ ᓄᓇᕕᒃᒥ ᐃᓄᐃᑦ ᓄᓇᖁᑎᑖᕐᓂᕐᒧᑦ ᐊᖏᖃᑎᒌᒍᑎᖏᑦ, ᓄᓇᕕᒃᒥ 

ᑕᕆᐅᕐᒥᐅᑕᓕᕆᔩᑦ ᐊᖏᕐᐳᑦ ᐅᑯᓂᖓ ᑲᑎᑦᑐᒋᑦ ᐊᔪᖖᒋᑕᑦ ᐱᔭᐅᓂᕐᒥᒃ ᑭᖑᑉᐸᐃᑦ ᒫᓂ ᓄᓇᕕᒃ ᐱᖓᓐᓇᖓᓂ 

ᐊᒻᒪᓗ ᓄᓇᕕᒃ ᑲᓇᓐᓇᖓᓂ ᐊᐅᓚᑦᓯᒡᕕᐅᔪᓂ ᒫᓂ 2016/2017 ᑭᖑᑉᐸᓐᓂᐊᕐᓇᕐᒥ: 

1. ᒪᑯᓂᖓ Pandalus montagui (ᐊᖏᔫᑕᐅᓂᕐᓴᑦ ᑭᖑᑉᐸᐃᑦ): 

a. ᑲᑎᑦᑐᒋᑦ ᐊᔪᖖᒋᑕᑦ ᐱᔭᐅᓂᕐᒥᒃ ᐃᒫᑎᒋ 3,069 ᑕᓐᔅ ᒫᓂ ᓄᓇᕕᒃ ᐱᖓᓐᓇᖓᓂ ᐊᐅᓚᑦᓯᒡᕕᐅᔪᒥ 

ᐃᓗᐊᓂ ᓄᓇᕕᒃ ᑕᕆᐅᖓᑕ; ᐊᒻᒪᓗ 

b. ᑲᑎᑦᑐᒋᑦ ᐊᔪᖖᒋᑕᑦ ᐱᔭᐅᓂᕐᒥᒃ ᐃᒫᑎᒋ 129 ᑕᓐᔅ ᒫᓂ ᓄᓇᕕᒃ ᑲᓇᓐᓇᖓᓂ ᐊᐅᓚᑦᓯᒡᕕᐅᔪᒥ 

ᐃᓗᐊᓂ ᓄᓇᕕᒃ ᑕᕆᐅᖓᑕ; ᐊᒻᒪᓗ 

2. ᒪᑯᓂᖓ Pandalus borealis (ᒥᑭᔫᑕᐅᓂᕐᓴᑦ ᑭᖑᑉᐸᐃᑦ): 

a. ᑲᑎᑦᑐᒋᑦ ᐊᔪᖖᒋᑕᑦ ᐱᔭᐅᓂᕐᒥᒃ ᐃᒫᑎᒋ 1,040 ᑕᓐᔅ ᓄᓇᕕᒃ ᐱᖓᓐᓇᖓᓂ ᐊᐅᓚᑦᓯᒡᕕᐅᔪᒥ ᐃᓗᐊᓂ 

ᓄᓇᕕᒃ ᑕᕆᐅᖓᑕ; ᐊᒻᒪᓗ 

b. ᐱᔭᐅᖃᓯᐅᔾᔭᐅᒍᓐᓇᕐᑐᑦ ᐃᒫᑎᒋ 53 ᑕᓐᔅ ᓄᓇᕕᒃ ᑲᓇᓐᓇᖓᓂ ᐊᐅᓚᑦᓯᒡᕕᐅᔪᒥ ᐃᓗᐊᓂ ᓄᓇᕕᒃ 

ᑕᕆᐅᖓᑕ. 

 

1.2 ᑲᑎᑦᑐᒋᑦ ᐊᔪᖖᒋᑕᑦ ᐱᔭᐅᓂᕐᒥᒃ ᐊᑐᓕᖁᔭᑦ 

 

ᐋᕿᑦᑕᐅᕗᖅ ᐃᒫᒃ, ᒪᓕᑦᑐᒍ ᐃᓚᖓ 15.3.4 ᐊᒻᒪᓗ 15.3.7 ᐅᑯᐊ ᓄᓇᕗᑦᒥ ᓄᓇᖁᑎᑖᕐᓂᕐᒧᑦ ᐊᖏᖃᑎᒌᒍᑏᑦ 

ᐊᒻᒪᓗ ᐃᓚᖓ 5.4.4 ᐅᑯᐊ ᓄᓇᕕᒃᒥ ᐃᓄᐃᑦ ᓄᓇᖁᑎᑖᕐᓂᕐᒧᑦ ᐊᖏᖃᑎᒌᒍᑎᖏᑦ, ᐆᒪᔪᓕᕆᔨᕐᔪᐊᑦ ᐊᒻᒪᓗ 

ᓄᓇᕕᒃᒥ ᑕᕆᐅᕐᒥᐅᑕᓕᕆᔩᑦ ᐊᑐᓕᖁᔨᕗᑦ ᐅᑯᓂᖓ ᑲᑎᑦᑐᒋᑦ ᐊᔪᖖᒋᑕᑦ ᐱᔭᐅᓂᕐᒥᒃ ᖃᓄᐃᓪᓗᐊᕐᓂᖏᑦ 

ᐱᖓᓐᓇᖓᓂ ᖃᐅᔨᓴᕐᕕᐅᔫᑉ ᓇᓛᓂ ᐊᒻᒪᓗ ᑲᓇᓐᓇᖓᓂ ᖃᐅᔨᓴᕐᕕᐅᔫᑉ ᓇᓛᓂ ᒫᓂ 2016/2017 

ᑭᖑᑉᐸᓐᓂᐊᕐᓇᕐᒥ: 

1. ᒪᑯᓂᖓ Pandalus montagui (ᐊᖏᔫᑕᐅᓂᕐᓴᑦ ᑭᖑᑉᐸᐃᑦ): 

a. ᑲᑎᑦᑐᒋᑦ ᐊᔪᖖᒋᑕᑦ ᐱᔭᐅᓂᕐᒥᒃ ᐃᒫᑎᒋ 6,138 ᑕᓐᔅ ᐱᖓᓐᓇᖓᓂ ᖃᐅᔨᓴᕐᕕᐅᑉ ᓇᓛᓂ; ᐊᒻᒪᓗ 

b. ᑲᑎᑦᑐᒋ5 ᐊᔪᖖᒋᑕᑦ ᐱᔭᐅᓂᕐᒥᒃ ᐃᒫᑎᒋ 840 ᑕᓐᔅ ᑲᓇᓐᓇᖓᓂ ᖃᐅᔨᒪᕐᕕᐅᑉ ᓇᓛᓂ; ᐊᒻᒪᓗ 

2. ᒪᑯᓂᖓ Pandalus borealis (ᒥᑭᔫᑕᐅᓂᕐᓴᑦ ᑭᖑᑉᐸᐃᑦ): 

a. ᑲᑎᑦᑐᒋᑦ ᐊᔪᖖᒋᑕᑦ ᐱᔭᐅᓂᕐᒥᒃ ᐃᒫᑎᒋ 2,080 ᑕᓐᔅ ᐱᖓᓐᓇᖓᓂ ᖃᐅᔨᓴᕐᕕᐅᑉ ᓇᓛᓂ; ᐊᒻᒪᓗ 

b. ᑲᑎᑦᑐᒋᑦ ᐊᔪᖖᒋᑕᑦ ᐱᔭᐅᓂᕐᒥᒃ ᐃᒫᑎᒋ 9,488 ᑕᓐᔅ ᑲᓇᓐᓇᖓᓂ ᖃᐅᔨᓴᕐᕕᐅᑉ ᓇᓛᓂ. 

 

2.  ᓈᓚᑦᑎᑦᓯᓂᕐᒧᑦ ᐅᓂᒃᑳᑦ 

 

ᑲᑎᒪᔩᑦ ᐱᓚᐅᕐᑐᑦ ᐊᑕᐅᓯᕐᒥᒃ ᐅᓂᒃᑳᓂᒥᒃ, ᐅᕙᖖᒐᑦ ᕿᑭᖅᑖᓗᒃᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᖏᑦ.  ᐅᓂᒃᑳᑦ 

ᐃᑲᔪᕐᑐᑦ ᐱᓯᒪᑐᐃᓐᓇᓂᕐᒥᒃ ᑲᑎᑦᑐᒋᑦ ᐊᔪᖖᒋᑕᑦ ᐱᔭᐅᓂᕐᒥᒃ ᒥᑭᔫᑕᐅᓂᕐᓴᑦ ᐊᒻᒪᓗ ᐊᖏᔫᑕᐅᓂᕐᓴᑦ ᑭᖑᑉᐸᐃᑦ 



ᐱᖓᓐᓇᖓᓂ ᖃᐅᔨᓴᕐᕕᐅᑉ ᓇᓛᓂ, ᐊᒻᒪᓗᑦᑕᐅᖅ ᒪᑯᓂᖓ ᐊᖏᔫᑕᐅᓂᕐᓴᑦ ᑭᖑᑉᐸᐃᑦ ᑲᓇᓐᓇᖓᓂ ᖃᐅᔨᓴᕐᕕᐅᑉ 

ᓇᓛᓂ, ᐊᑐᕐᓗᒋᑦ 2015/2016 ᖃᓄᐃᓪᓗᐊᕐᓂᖏᑦ.  ᕿᑭᖅᑖᓗᒃᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᖏᑕ ᐅᓂᒃᑳᖏᑦ 

ᐊᑐᓕᖁᔨᒻᒥᔪᑦ ᐊᒥᓱᕈᕆᐊᕐᓗᒋᑦ ᑲᑎᑦᑐᒋᑦ ᐊᔪᖖᒋᑕᑦ ᐱᔭᐅᓂᕐᒥᒃ ᒥᑭᔫᑕᐅᓂᕐᓴᑦ ᑭᖑᑉᐸᐃᑦ ᑲᓇᓐᓇᖓᓂ 

ᖃᐅᔨᓴᕐᕕᐅᑉ ᓇᓛᓂ ᐃᒫᑎᒋ 15%, ᐊᓚᒃᑲᕈᑕᐅᔪᖅ ᑲᑎᑦᑐᒋᑦ ᐊᔪᖖᒋᑕᑦ ᐱᔭᐅᓂᕐᒥᒃ ᐃᒫᑎᒋ 9,488 ᑕᓐᔅ, ᐊᒻᒪᓗ 

ᒥᑭᔫᑕᐅᓂᕐᓴᑦ ᑭᖑᑉᐸᐃᑦ ᐱᔭᐅᖃᓯᐅᔾᔭᐅᒍᓐᓇᕐᑐᑦ ᑭᖑᑉᐸᓐᓂᐊᒐᐃᑦ ᒫᓂ ᐱᖓᓐᓇᖓᓂ ᖃᐅᔨᓴᕐᕕᐅᑉ ᓇᓛᓂ, 

ᐃᒪᐃᑦᑑᖖᒋᖔᕐᓗᒋᑦ ᑐᕌᕐᑕᑦ ᑭᖑᑉᐸᓐᓂᐊᒐᐃᑦ. 

 

3. ᐆᒪᔪᓕᕆᔨᕐᔪᐊᑦ ᐊᒻᒪᓗ ᓄᓇᕕᒃᒥ ᑕᕆᐅᕐᒥᐅᑕᓕᕆᔩᑦ ᑲᒪᒋᔭᖏᑦ 

 

ᑎᑭᐅᑎᒐᓱᐊᕐᑐᑎᒃ ᖁᓪᓕᕐᓂ ᐃᓱᒪᓕᐅᕈᑎᓄᑦ ᐊᒻᒪᓗ ᐊᑐᓕᖁᔭᓄᑦ, ᑲᑎᒪᔩᑦ ᐅᔾᔨᑐᑦᓯᐊᕐᑐᑎᒃ ᑲᒪᓚᐅᕐᑐᑦ ᐅᓂᒃᑳᓂᒃ 

ᐅᕙᖖᒐᑦ ᕿᑭᖅᑖᓗᒃᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᖏᑦ, ᐊᒻᒪᓗᑦᑕᐅᖅ ᐃᒪᕐᒥᐅᑕᓕᕆᔩᑦ ᑲᓇᑕᒥ ᑐᑦᓯᕋᐅᑎᖓᓂᒃ 

ᐊᒻᒪᓗ ᐃᑲᔪᕈᑎᓂᒃ ᐅᕙᖖᒐᑦ ᐅᑭᐅᕐᑕᕐᑐᒥ ᑭᖑᑉᐸᓐᓂᒃ ᖃᐅᔨᒪᔩᑦ ᑲᑎᒪᔨᕋᓛᑦ. 

 

ᑲᑎᒪᔩᑦ ᐃᓱᒪᔪᑦ ᐃᒫᒃ ᐱᓯᒪᑐᐃᓐᓇᕐᓗᒋᑦ ᑲᑎᑦᑐᒋᑦ ᐊᔪᖖᒋᑕᑦ ᐱᔭᐅᓂᕐᒥᒃ ᖃᓄᐃᓪᓗᐊᕐᓂᖏᑦ ᑕᒪᒃᑮᑦ ᑭᖑᑉᐸᐃᑦ 

ᒫᓂ ᐱᖓᓐᓇᖓᓂ ᖃᐅᔨᓴᕐᕕᐅᑉ ᓇᓛᓂ, ᐊᒻᒪᓗ ᐊᖏᔫᑕᐅᓂᕐᓴᑦ ᑭᖑᑉᐸᐃᑦ ᒫᓂ ᑲᓇᓐᓇᖓᓂ ᖃᐅᔨᓴᕐᕕᐅᑉ ᓇᓛᓂ, 

ᑲᒪᒍᑕᐅᒻᒪᑦ ᐊᑐᓕᖁᔭᓂᒃ ᑐᓂᔭᓂᒃ ᓈᓚᑦᑎᑦᓯᓂᕐᒥᒃ ᑲᒪᖃᑕᑦ ᐊᖅᑭᑎᒋᓪᓗᒋᑦ ᑲᑎᒪᔩᑦ ᑎᑎᖅᑲᑎᒍᑦ ᓈᓚᑦᑎᑦᓯᓂᕐᒥᒃ 

ᑲᒪᒋᔭᖏᑦ, ᐊᒻᒪᓗᑦᑕᐅᖅ ᐊᑐᓕᖁᔭᑦ ᑐᓂᔭᖏᑦ ᐃᓕᑦᓯ ᐱᓕᕆᒡᕕᖏᑕ ᑕᒡᕙᓂ ᑐᑦᓯᕋᐅᒻᒥ.  ᓱᓕᑦᑕᐅᖅ, ᑲᑎᒪᔩᑦ 

ᐃᓱᒪᔪᑦ ᐃᒫᒃ ᐊᖏᓗᐊᖖᒋᑦᑐᓂᒃ ᐊᒥᓱᕈᕆᐊᕐᓗᒋᑦ ᐅᑯᐊ ᑲᑎᑦᑐᒋᑦ ᐊᔪᖖᒋᑕᑦ ᐱᔭᐅᓂᕐᒃᒥ ᒥᑭᔫᑕᐅᓂᕐᓴᑦ ᑭᖑᑉᐸᐃᑦ 

ᒫᓂ ᑲᓇᓐᓇᖓᓂ ᖃᐅᔨᓴᕐᕕᐅᑉ ᓇᓛᓂ ᐊᔾᔨᒋᑐᐃᓐᓇᕐᒪᐅᒃ ᐅᑯᐊ ᐅᔾᔨᑐᑦᓯᐊᕐᓗᓂ ᑲᒪᒍᓯᐅᔪᑦ ᐋᕿᑦᓯᒪᓂᖏᑦ ᐊᒻᒪᓗ 

ᐊᔪᖖᒋᒍᑏᑦ ᐃᓚᒋᐊᕐᓗᑎᒃ ᐱᔭᐅᖃᓯᐅᔾᔭᐅᒍᓐᓇᕐᑐᑦ ᐱᔭᑦᓴᑦ ᑭᖑᑉᐸᓐᓂᐊᕐᑎᓄᑦ ᑕᒫᓂ ᐊᐅᓚᑦᓯᒡᕕᐅᔪᒥ.  ᑲᑎᒪᔩᑦ 

ᓂᕈᐊᓚᐅᕐᑐᑦ ᑲᒪᒍᒪᓇᑎᒃ ᐋᕿᑦᑕᐅᓂᖏᓐᓂᒃ ᒥᑭᔫᑕᐅᓂᕐᓴᑦ ᑭᖑᑉᐸᐃᑦ ᐱᔭᐅᖃᓯᐅᔾᔭᐅᓗᑎᒃ ᐱᖓᓐᓇᖓᓂ 

ᖃᐅᔨᓴᕐᕕᐅᑉ ᓇᓛᓂ ᒫᓐᓇ, ᐃᓛᒃ ᑖᓐᓇ ᐊᑐᓕᖁᔭᖓᑦ ᕿᑭᖅᑖᓗᒃᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᖏᑕ ᓱᓕ 

ᑲᒪᒋᔭᐅᓯᒪᖖᒋᒻᒪᑦ ᐊᖅᑯᑎᒋᓗᒍ ᑭᒃᑯᓕᒫᓂ ᓈᓚᑦᑎᑦᓯᓂᖅ ᑲᒪᒋᔭᐅᓂᖓ ᐊᓯᖏᓐᓄᑦ ᐊᐅᓚᑦᓯᖃᑕᓄᑦ ᐊᒻᒪᓗ 

ᐱᓕᕆᒡᕕᐅᔪᓂᒃ ᐱᖃᖃᑕᐅᔪᓄᑦ. 

 

ᐃᓱᒪᓕᐅᕈᑏᑦ ᐊᒻᒪᓗ ᐊᑐᓕᖁᔭᑦ ᐋᕿᑦᑕᖏᑦ ᑲᑎᒪᔩᑦ ᐃᑉᐱᒍᓱᒍᑕᐅᔪᑦ ᓄᖒᑦᓯᕙᓪᓕᐊᖏᓪᓗᓂ ᐊᖑᓇᓱᓐᓂᕐᒥᒃ 

ᒥᑭᔫᑕᐅᓂᕐᓴᑦ ᐊᒻᒪᓗ ᐊᖏᔫᐅᓂᕐᓴᑦ ᑭᖑᑉᐸᐃᑦ ᑲᓇᓐᓇᖓᓂ ᐊᒻᒪᓗ ᐱᖓᓐᓇᖓᓂ ᖃᐅᔨᓴᕐᕖᑦ ᓇᓕᖏᓐᓂ, ᐅᕘᓇ 

ᐅᔾᔨᑐᑦᓯᐊᕐᓗᓂ ᑲᒪᒍᓯᐅᔪᖅ ᐋᕿᑦᓯᒪᓂᖓ ᐊᒻᒪᓗ ᐊᑐᕐᓗᒋᑦ ᓄᑖᖑᓂᕐᐹᑦ ᖃᐅᔨᓴᕐᑎᒻᒪᕆᓐᓂᒃ ᑐᓴᕋᑦᓴᑦ ᐱᓪᓗᒋᑦ 

ᐊᑕᐅᓯᕐᓃᖔᕐᑐᑦ, ᐃᓚᒋᓕᐅᑎᓗᒋᑦ ᐃᑲᔪᕈᑎᖏᑦ ᐱᓕᕆᒡᕕᒃᓂᒃ ᐱᖃᖃᑕᐅᔪᑦ. 

 

4. ᑐᖖᒐᕕᐅᔪᑦ ᑲᑎᒪᔩᑦ ᐃᓱᒪᓕᐅᕈᑎᖏᓐᓄᑦ ᐊᒻᒪᓗ ᐊᑐᓕᖁᔭᖏᓐᓄᑦ 

 

ᑲᑎᒪᔩᑦ ᐃᓱᒪᓕᐅᕈᑎᖏᑦ ᐊᒻᒪᓗ ᐊᑐᓕᖁᔭᖏᑦ: 

 

1. ᑐᖖᒐᕕᖃᕐᑐᑦ ᒪᓕᑦᑐᒋᑦ ᐃᓚᖓ 5.3.3(a) ᐅᑯᐊ ᓄᓇᕗᑦᒥ ᓄᓇᖁᑎᑖᕐᓂᕐᒧᑦ ᐊᖏᖃᑎᒌᒍᑏᑦ ᐊᒻᒪᓗ 

ᐃᓚᖓ 5.5.3(a) ᐅᑯᐊ ᓄᓇᕕᒃᒥ ᐃᓄᐃᑦ ᓄᓇᖁᑎᑖᕐᓂᕐᒧᑦ ᐊᖏᖃᑎᒌᒍᑎᖏᑦ - ᐊᒡᕕᐊᕈᑏᑦ ᑭᓪᓕᖃᕐᑐᑦ 

ᐃᓄᐃᑦ ᐊᖑᓇᓱᓐᓂᖏᓐᓂᒃ ᑭᖑᑉᐸᓐᓂᒃ ᒫᓂ ᓄᓇᕗᑦᒥ ᓄᓇᖁᑎᑖᖑᓯᒪᔫᑉ ᓇᓛᓂ ᐊᒻᒪᓗ ᓄᓇᕕᒃᒥ 

ᑕᕆᐅᖓᑕ ᓴᓛᓂ ᐃᒫᑐᐃᓐᓇᖅ ᑎᑭᑦᑐᒍ ᐱᑕᖃᕆᐊᓕᒃ ᐊᑐᕐᓂᖓ ᓱᓕᔪᑦ ᐱᓗᐊᑦᑕᐃᓕᓂᕐᒥᒃ ᐱᔾᔪᑎᓖᑦ 

ᒪᑯᓂᖓ: 

a. ᐱᓯᒪᑐᐃᓐᓇᕐᓗᒍ ᐊᑐᕐᑐᖅ ᖃᓄᐃᖖᒋᓐᓂᖏᑦ ᑭᖑᑉᐸᐃᑦ ᐊᔪᖖᒋᑦᑐᑦ ᓄᖒᑦᓯᕙᓪᓕᐊᖏᓪᓗᓂ 

ᐊᖑᓇᓱᓐᓂᕐᒥᒃ ᐱᑕᖃᕆᐊᓕᓐᓂᒃ ᓇᓗᓇᐃᕐᑕᓂᒃ ᐅᕙᓂ ᓄᓇᕗᑦᒥ ᓄᓇᖁᑎᑖᕐᓂᕐᒧᑦ 

ᐊᖏᖃᑎᒌᒍᑏᑦ ᑎᑎᕋᕐᓯᒪᓂᖓ 5 (ᐃᓚᖓ 5.1.5(c)) ᐊᒻᒪᓗ ᓄᓇᕕᒃᒥ ᐃᓄᐃᑦ ᓄᓇᖁᑎᑖᕐᓂᕐᒧᑦ 

ᐊᖏᖃᑎᒌᒍᑎᖏᑦ ᑎᑎᕋᕐᓯᒪᓂᖓ 5 (ᐃᓚᖓ 5.1.5(b)); ᐊᒻᒪᓗ 

b. ᐱᓯᒪᑐᐃᓐᓇᕐᓗᒍ ᐱᐅᓯᕐᒥᒍᑦ ᐃᓪᓗᒌᓐᓂᖏᑦ ᐆᒪᔫᓂᖏᑕ ᐃᓗᐊᓂ ᓄᓇᕗᑦᒥ ᓄᓇᖁᑎᑖᖑᓯᒪᔫᑉ 

ᓇᓛᓂ ᐊᒻᒪᓗ ᓄᓇᕕᒃᒥ ᑎᕆᐅᖓᑕ ᓇᓛᓂ (ᓄᓇᕗᑦᒥ ᓄᓇᖁᑎᑖᕐᓂᕐᒧᑦ ᐊᖏᖃᑎᒌᒍᑏᑦ ᐊᒻᒪᓗ 

ᓄᓇᕕᒃᒥ ᐃᓄᐃᑦ ᓄᓇᖁᑎᑖᕐᓂᕐᒧᑦ ᐊᖏᖃᑎᒌᒍᑎᖏᑦ ᐃᓚᖓ 5.1.5(a)); 



 

2. ᐊᑐᕐᑎᓪᓗᒋᑦ ᐱᑕᖃᕆᐊᓖᑦ ᐅᕙᓂ ᓄᓇᕗᑦᒥ ᓄᓇᖁᑎᑖᕐᓂᕐᒧᑦ ᐊᖏᖃᑎᒌᒍᑏᑦ ᐃᓚᖓ 5.3.4 ᐊᒻᒪᓗ 

ᓄᓇᕕᒃᒥ ᐃᓄᐃᑦ ᓄᓇᖁᑎᑖᕐᓂᕐᒧᑦ ᐊᖏᖃᑎᒌᒍᑎᖏᑦ ᐃᓚᖓ 5.5.4.1 ᐃᒫᒃ (i) ᐆᒪᔪᓕᕆᔨᕐᔪᐊᑦ ᐊᒻᒪᓗ 

ᒥᓂᔅᑕ ᐃᓱᒪᖃᕐᓗᑎᒃ ᑭᖑᑉᐸᓐᓂᒃ ᐱᔭᐅᕙᑦᑐᓂᒃ ᓯᓚᑖᓂ ᓄᓇᕗᑦᒥ ᓄᓇᖁᑦᑖᖑᓯᒪᔫᑉ ᓇᓛᓂ, ᐊᒻᒪᓗ (ii) 

ᓄᓇᕕᒃᒥ ᑕᕆᐅᕐᒥᐅᑕᓕᕆᔨᒃᑯᑦ ᐊᒻᒪᓗ ᒥᓂᔅᑕ ᐃᓱᒪᖃᕐᓗᑎᒃ ᑭᖑᑉᐸᓐᓂᒃ ᐱᔭᐅᕙᑦᑐᓂᒃ ᓯᓚᑖᓂ ᓄᓇᕕᐅᑉ 

ᑕᕆᐅᖓᑕ, ᑭᒃᑯᑐᐃᓐᓇᕐᓄᑦ ᓄᓇᖃᕐᑐᓄᑦ ᐊᓯᐊᓂ; 

 

3. ᐃᑉᐱᒋᓗᒍ ᐃᒫᒃ ᑭᖑᑉᐸᐃᑦ ᐱᔭᐅᕙᑦᑐᑦ ᐃᓗᐊᓂ ᑕᒪᒃᑮᑦ ᓄᓇᕗᑦᒥ ᓄᓇᖁᑎᑖᖑᓯᒪᔫᑉ ᓇᓛᓂ ᖃᐊᒻᒪᓗ 

ᓄᓇᕕᒃᒥ ᑕᕆᐅᖓᑕ ᓈᓚᓂ ᐃᒪᐃᑦᑑᓗᒋᑦ ᐃᓗᐊᓃᑦᑐᑦ ᓄᖒᑦᓯᕙᓪᓕᐊᖏᓪᓗᓂ ᐱᔭᐅᒍᓐᓇᕐᑐᑦ 

ᖃᓄᐃᓪᓗᐊᕐᓂᖏᑦ, ᐊᓚᒃᑲᕈᑕᐅᖏᓪᓗᑎᒃ ᐱᓗᐊᑦᑕᐃᓕᓂᕐᒧᑦ ᐃᓱᒫᓗᒍᑎᓂᒃ, ᐊᒻᒪᓗ ᐊᔾᔨᒋᓗᒋᑦ ᐅᑯᐊ 

ᐅᔾᔨᑐᑦᓯᐊᕐᓗᓂ ᐃᒪᕐᒥᐅᑕᕐᓂᐊᒐᕐᓂᒃ ᐊᐅᓚᑦᓯᒍᑏᑦ ᑕᒪᒃᑯᓂᖓ ᐃᒪᕐᒥᐅᑕᕐᓂᐊᒐᕐᓂᒃ. 

 

5.  ᐱᔭᕇᕈᑦ 

 

ᒥᓂᔅᑖ, ᑲᑎᒪᔩᑦ ᒫᓐᓇ ᓇᑦᓯᐅᔾᔨᓕᕐᐳᑦ ᐃᓱᒪᓕᐅᕈᑎᒥᓂᒃ ᐊᒻᒪᓗ ᐊᑐᓕᖁᔭᒥᓂᒃ ᐃᓕᓐᓄᑦ, ᑲᒪᒋᓂᐊᕋᕕᒋᑦ ᒪᓕᑦᑐᒋᑦ 

ᐊᑐᕐᑐᑦ ᐅᖃᕐᓯᒪᓂᖏᑦ ᐅᑯᐊ ᓄᓇᕗᑦᒥ ᓄᓇᖁᑎᑖᕐᓂᕐᒧᑦ ᐊᖏᖃᑎᒌᒍᑏᑦ ᐊᒻᒪᓗ ᓄᓇᕕᒃᒥ ᐃᓄᐃᑦ 

ᓄᓇᖁᑎᑖᕐᓂᕐᒧᑦ ᐊᖏᖃᑎᒌᒍᑎᖏᑦ.  ᐊᑏ ᖃᐅᔨᒪᓂᐊᕐᐳᑎᑦ ᐃᒫᒃ ᐆᒪᔪᓕᕆᔨᕐᔪᐊᑦ ᐊᒻᒪᓗ ᓄᓇᕕᒃᒥ 

ᑕᕆᐅᕐᒥᐅᑕᓕᕆᔩᑦ ᑲᔪᓯᓂᐊᕐᒪᑕ ᐱᓕᕆᖃᑎᖃᕐᓗᑎᒃ ᐃᒪᕐᒥᐅᑕᓕᕆᔨᓂᒃ ᐊᒻᒪᓗ ᐊᓯᖏᓐᓂᒃ ᐊᐅᓚᑦᓯᖃᑕᓂᒃ 

ᐃᑉᐱᒋᓗᒍ ᐃᒫᒃ ᐊᐅᓚᑦᓯᓂᖅ ᑭᖑᑉᐸᓐᓂᒃ ᓄᓇᕗᑦᒥ ᓄᓇᖁᑎᑖᖑᓯᒪᔫᑉ ᓇᓛᓂ ᐊᒻᒪᓗ ᓄᓇᕕᒃ ᑕᕆᐅᖓᑕ ᓇᓛᓂ 

ᒪᓕᑦᓯᐊᕋᓗᐊᕐᒪᖔᑕ ᐅᖃᕐᓯᒪᓂᖏᓐᓂᒃ ᐅᑯᐊ ᓄᓇᕗᑦᒥ ᓄᓇᖁᑎᑖᕐᓂᕐᒧᑦ ᐊᖏᖃᑎᒌᒍᑏᑦ ᑎᑎᕋᕐᓯᒪᓂᖓ 5 

ᐊᒻᒪᓗ ᓄᓇᕕᒃᒥ ᐃᓄᐃᑦ ᓄᓇᖁᑎᑖᕐᓂᕐᒧᑦ ᐊᖏᖃᑎᒌᒍᑎᖏᑕ ᑎᑎᕋᕐᓯᒪᓂᖓ 5. 

 

ᐃᒡᕕᑦ ᐅᕝᕙᓘᓐᓃᑦ ᐱᓕᕆᔨᑎᑦ ᖃᓄᑐᐃᓐᓇᖅ ᐊᐱᖅᑯᑎᑦᓴᖃᕈᑦᓯ ᐱᓪᓗᒋᑦ ᐃᓗᓕᖏᑦ ᐅᑯᐊ ᑎᑎᖅᑲᑦ, ᐊᑏ 

ᑐᓴᕐᑎᑦᑕᐃᓕᓂᐊᖖᒋᓚᑎᑦ ᐆᒪᔪᓕᕆᔨᕐᔪᐊᑦ ᐊᒻᒪᓗ ᓄᓇᕕᒃᒥ ᑕᕆᐅᕐᒥᐅᑕᓕᕆᔨᒃᑯᑦ ᐃᓱᒪᕐᓱᕐᓗᓯ. 

 

ᓱᓕᔪᒥᒃ, 

 

 
 

 

ᑖᓂᐊ ᓯᐅᑦᓴᒃ 

ᐃᑦᓯᕙᐅᑕᐅᑲᐃᓐᓇᕐᑐᖅ ᐅᕙᓂ 

ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᔫᓯᐱ ᐹᓪᓚᔮᑦ 

ᐃᑦᓯᕙᐅᑕᖅ ᐅᕙ 

ᓄᓇᕕᒃᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ 

 

 

ᐱᖃᑕᑦ: ᓯᐅᓪᕕᐊ ᓚᐳᐃᓐᑦ, ᑐᑭᒧᐊᕐᑎᑦᓯᔨᕐᔪᐊᖑᑲᐃᓐᓇᕐᑐᖅ, ᐃᒪᕐᒥᐅᑕᕐᓂᐊᒐᕐᓂᒃ ᐱᔭᑦᓴᓂᒃ ᐊᐅᓚᑦᓯᔩᑦ, 

ᐃᒪᕐᒥᐅᑕᓕᕆᔩᑦ ᑲᓇᑕᒥ; ᐊᒻᒪᓗ 

ᓖ ᐃᑦᒍᕐ, ᖁᒡᕙᓯᓐᓂᕐᐹᖅ ᐃᒪᕐᒥᐅᑕᕐᓂᐊᒐᕐᓂᒃ ᐊᒻᒪᓗ ᐃᒪᕐᒥ ᐱᕈᑦᓴᐃᔨᓂᒃ ᐊᐅᓚᑦᓯᔩᑦ, ᐱᔭᑦᓴᓂᒃ 

ᐊᐅᓚᑦᓯᔩᑦ, ᐃᒪᕐᒥᐅᑕᓕᕆᔩᑦ ᑲᓇᑕᒥ. 

 


